
Efni: Umsögn bæjarráds Mosfeilsbæjar um frumvarp til laga um réttindagæslu fyrir 
fatlað fólk, 139. löggjafarþing 2010-2011. Þingskjal nr. 1252 -  728. mál.

Mosfellsbæ hefur borist til umsagnar ofangreint lagafrumvarp um réttindagæslu fyrir fatlað 
fólk.
Bæjarráð Mosfellsbæjar fagnar frumvarpínu og lítur svo á að með samþykkt þess sé stigið 
veigamikið skref í því skyni að auðvelda fötluðu fólki að gæta réttar síns og ieita úrræða, sé á 
því brotið. Jafnframt skal tekið undir það sem segir í greinargerð með frumvarpinu um að 
framlagning þess sé mikilvægur þáttur í því ferli að fullgilda samning Sameinuðu þjóðanna 
um réttindi fatlaðs fólks og innleiða meginreglur hans í íslensk lög.
Bæjarráð Mosfellsbæjar gerir ekki efnislegar athugasemdir við frumvarpið og styður 
eindregið samþykkt þess, enda byggir frumvarpið á vönduðum undirbúningi af hálfu 
starfshóps sem skipaður var af féíags- og tryggingamálaráðherra um fyrirkomulag 
réttindagæslu fatlaðs fólks og skilaði tillögum sínum í mars 2009, sem og vinnuhóps sem í 
sátu meðal annars fulltrúar Sambands íslenskra sveitarfélaga og heildarsamtaka fatlaðs 
fólks.
Frumvarp þetta er lagt fram í samræmi við XI. ákvæði til bráðabirgða í lögum nr. 152/2010, 
um breytingu á lögum nr. 59/1992, um málefni fatíaðra, með síðari breytingum. Þar kemur 
fram að auk þeirra meginatriða sem frumvarpið felur í sér skuli jafnframj setja í lög ákvæði 
um nauðsynlegar aðgerðir til þess að draga úr nauðung við fatlað fólk. í greinargerð með því 
frumvarpi sem nú liggur fyrir kemur fram að rétt hafi þótt að fresta gerð þess híuta 
ofangreinds bráðabirgðaákvæðis til þess að skapa meira svigrúm til að undirbúa löggjöf í 
þeim efnum. Undir það skal tekið hve brýnt er að vanda til lagasetningar á því viðkvæma 
sviði, en hvatt er til þess að þau áfórm gangi eftir sem getið er í greinargerð um að frumvarp í 
þá veru verði lagt fram eigi síðar en 1. nóvember 2011.

